
Løyve - delegert vedtak - Ålfotbreen landskapsvernområde 
- Utvida løyve til landingar med helikopter ved 
bremålingshytte - SFE Produksjon AS 

 
Delegert vedtak frå verneområdeforvaltar 
 
SFE Produksjon AS får løyve til to ekstra landingar ved bremålingshytta nord for 
Ålfotbreen i perioden juni til oktober 2021. Løyvet gjeld på same vilkår som det 
fleirårige løyvet (ref.nr 2013/2836-0) og er gjeve med heimel i verneforskrifta § 3 punkt 
5.3 e). 
 
 

Informasjon om klagerett 
Vedtaket kan klagast inn for Miljødirektoratet av partar i saka eller andre som har rettsleg 
klageinteresse med ein frist på 3 veker jf. forvaltningslova §§ 28-29. Klagen skal rettast til 
Miljødirektoratet, men sendast via verneområdestyret v/sekretariatet, som kan gje nærare 
opplysningar om klagerett og rett til og sjå saksdokument. 

 
 
 
Med helsing 
 
Alf Erik Røyrvik 
verneområdeforvaltar 
 
 
Dokumentet er elektronisk godkjent 

Saksutgreiing 
 
Dokument i saka: 

- Søknad om utvida løyve i 2021 (e-post 9.juni) 
- Verneforskrift for Ålfotbreen LVO 
- Fleirårig løyve til helikopterlandingar i samband med bremålingar og tilsyn, datert 5.des 

2018. 
 
Søknaden 
SFE Produksjon har fleirårig løyve til helikopterlandingar og snøskuterbruk i samband med 
bremålingar og tilsyn med bremålingshytte og andre anlegg, i perioden 2019 til 2022. Løyvet 
inkluderer ei landing per år ved bremålingshytta i samband med tilsyn og vedlikehald.  
 
No viser det seg at det i år er behov for noko meir vedlikehald enn normalt. SFE Produksjon søkjer 
derfor i e-post datert 9.juni 2021 om to ekstra landingar ved hytta i perioden juni til oktober 2021.  
 
Regelverk 
Motorferdsel, inkludert landing med helikopter, er i utgangspunktet forbode i Ålfotbreen 
landskapsvernområde. Forvaltningsstyresmakta kan likevel gje løyve til motorferdsel til visse føremål. 
Mellom anna gjeld dette transport av material og utstyr til vedlikehald på hytter, jamfør 
verneforskrifta § 3 punkt 5.3 e): 
 
5.3      Forvaltingsstyresmakta kan gi løyve til naudsynt bruk av båt med motor, lett   motorkjøretøy 

eller luftfartøy i samband med: 
[…] 

e) transport av material til vedlikehald og byggearbeid på hytter, bruer, klopper o.l. 

 
Helikopterflyging i utmark må ha løyve etter Lov om motorferdsel i utmark. Det er kommunen som 
kan gje eit slikt løyve, og tiltakshavar er sjølv ansvarleg for å få på plass det løyvet. 
 
Alle saker som kan verke inn på naturmiljøet skal, jamfør nml § 7, vurderast opp mot prinsippa i nml 
§§ 8-12. 
 
Jamfør styrevedtak i sak 3/20 har styret delegert mynde til verneområdeforvaltar i saker som 
omhandlar ferdsel. Det løyvet som det her er søkt om, har derfor verneområdeforvaltaren mynde til 
å gje på vegne av styret. 

Vurdering 
Dette er eit ganske lite og uproblematisk tiltak i seg sjølv, og det inneber berre ei lita utviding av det 
løyvet som SFE Produksjon allereie har. Føremålet med dei ekstra turane er fornuftig, og forvaltninga 
ser det som positivt at SFE Produksjon har fokus på tilsyn og vedlikehald av dei bygningar og anlegg 
dei har i og ved verneområdet. 
 
Ut over dette viser forvaltar til dei vurderingane som vart gjort i samband med det fleirårige løyvet. 
Både dei faglege vurderingane, dei juridiske og vurderingane av miljørettsprinsippa i 
natuyrmangfaldlova §§ 8-12. Dei vil og gjelde for dette tiltaket.  
 
 
Kopi til: 
Statsforvaltaren i Vestland Njøsavegen 2 6863 LEIKANGER 
SNO Sandane    

 
 
 

Bremanger kommune


